SIS-imi nunasigaluartunik nunaannut utertitsisarneq: 
Unioqqutitsisumik nunasigallaqqasunik (SIS-imik nunaannut utertitsinermut peqqussut), nunat peqatigiit avataanniittuni naalagaaffinni innuttaasunik nunaannut utertitsinermut atatillugu Schengen-imi paasissutissanik aaqqissuussamik atuineq pillugu (EU) 2018/1860, Schengen-imi paasissutissanik aaqqissuussamik (SIS-imik) pilersitsineq, ingerlatsineq aamma atuineq pillugit (EU) 2018/1861, Schengen-imi isumaqatigiissummik naammassinninneq pillugu isumaqatigiissummik allannguineq pillugu, aamma peqqussummik (EF) nr. 1987/2006-imik (SIS-imik killeqarfinnik aqutsinernut peqqussummik) allannguineq aamma atorunnaarsitsineq pillugit aamma (EU) 2018/1862 politiini suleqatigiinnermik suliassaqarfimmi aamma pinerlunnernik eqqartuussisarnernik suleqatigiinnermi Schengen-imi paasissutissanik aaqqissuussamik pilersitsineq, ingerlatsineq aamma atuineq, Råd-ip aalajangigaanik 2007/533/RIA-mik allannguineq aamma atorunnaarsitsineq pillugu aamma Europa-Parlament-ip aamma Råd-ip peqqussutaanik (EF) nr. 1986/2006-imik aamma Ataatsimiititaliarsuup (Kommission-ip) aalajangigaanik 2010/261/EU-mik (SIS-imi eqqartuussutinik atuutsitsinermut peqqussummik) atorunnaarsitsineq pillugu peqqussutit ulloq 28. november 2018 Europa-Parlament-ip aamma Råd-ip, aalajangiuppaat.

Schengen-imi paasissutissanik aaqqissuussaq (SIS-i) tassaavoq Schengen-imi suleqatigiinnermut atatillugu pilersinneqarsimasoq paasissutissanik aaqqissuussaq peqatigiissutaasoq. SIS-imik nunasiniartunut-, politiini-, akileraaruserisuni- aamma eqqartuussivinnut EU-mi oqartussaasut aammalu taakku Schengen-imut attuumassuteqartut nunat qarasaasiakkut paasissutissanik ikkussuillutillu misissuinissamut periarfissinneqarput. 

SIS-imik peqqussutinik, SIS-imik atuinermik sunniuteqarluarsaanissaq aamma annertusaanissaq, taamaalillunilu EU-mi isumannaallisaanermut- aamma nunasiortornermik unamminiagassanik naaperiaaniarnermut periarfissanik pitsanngorsaanissaq siunertaavoq. 

Peqqussutitigut kalerriussinernik type-nik nutaanik amerlanerusunik, SIS-imut immiunneqartartussanik ilaartuisoqassaaq. Ilaatigut pineqarput nunaannut utertinneqartussatut aalajangiinerit pillugit, angajoqqaap aappaanit qimarngunneqarnissaannut ulorianartorsiortut meeqqat pillugit kalerriutit kiisalu angutit pinerluttut ilisimaneqanngitsut pillugit kalerriutit, tamakkiisumik imaluunniit tamakkiisuunngitsumik inussat ipaannik imaluunniit assaat ipaannik, pinerluummut ilungersunartumut pinerluffiusumi misissueqqissaarnermi nassaarineqarsimasut. Tamatuma saniatigut SIS-imi angalalluni naalagaaffimmut iseqqusaannginnermik kalerriutigineqartarnissaq peqqussutaalissaaq, SIS-imilu type-nik arlalinnik qarasaasiami paasissutissanik immiussisinnaaneq, ilaatillugit assaat ipaannik, kiinnap assinganik, aammalu SIS-imi eqqartuussutinik atuutsitsinissamut peqqussut eqqarsaatigalugu aammattaaq DNA-mik ilisarnaatinik ikkussuisinnaaneq ammaanneqassalluni. Kiisalu oqartussaqarfiit amerlanerusut SIS-imik atuisinnaalissapput.


